ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ ՈՐՈՇՈՒՄ

« ______»  ___________ 2012 թվականի N ______Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

 
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը որոշում է.   

          Մարդու իրավունքների եվրոպական դատարանի կողմից «Մուրադխանյանն ընդդեմ Հայաստանի» թիվ 12895/06 գանգատով 2012 թվականի հունիսի 5-ին, «Պողոսյանը և Բաղդասարյանն ընդդեմ Հայաստանի» թիվ 22999/06 գանգատով 2012 թվականի հունիսի 12-ին, «Մալխասյանն ընդդեմ Հայաստանի» թիվ 6729/07 և «Փիրուզյանն ընդդեմ Հայաստանի» թիվ 33376/07 գանգատներով 2012 թվականի հունիսի 26-ին կայացրած վճիռների պահանջները կատարելու նպատակով Հայաստանի Հանրապետության արդարադատության նախարարությանը 2012 թվականի 4-րդ եռամսյակում հատկացնել 49,288 (քառասուն ինը հազար երկու հարյուր ութսուն ութ) եվրոյին համարժեք ՀՀ դրամ` Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Կառավարման մարմինների գործունեության հետևանքով առաջացած վնասվածքների կամ վնասների վերականգնում»  հոդվածով):

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄՆ ԸՆԴՈՒՆԵԼՈՒ                                                                ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
«Հայաստանի Հանրապետության արդարադատության նախարարությանը գումար հատկացնելու մասին» Հայաստանի Հանրապետության կառավարության որոշումն ընդունելու անհրաժեշտությունը պայմանավորված է Մարդու իրավունքների եվրոպական դատարանի վճիռներն անվերապահորեն կատարելու` Հայաստանի Հանրապետության կողմից Եվրոպայի խորհրդի առջև ստանձնած պարտավորության կատարման հրամայականով:

Վճռի կատարման պարտադիր պայմաններից է դիմումատուի խախտված իրավունքների համար Մարդու իրավունքների եվրոպական դատարանի կողմից սահմանված արդարացի փոխհատուցման գումարի վճարումը:
«Մուրադխանյանն ընդդեմ Հայաստանի» թիվ 12895/06 գանգատով 2012 թվականի հունիսի 5-ին, «Պողոսյանը և Բաղդասարյանն ընդդեմ Հայաստանի» թիվ 22999/06 գանգատով 2012 թվականի հունիսի 12-ին, «Մալխասյանն ընդդեմ Հայաստանի» թիվ 6729/07 և «Փիրուզյանն ընդդեմ Հայաստանի» թիվ 33376/07 գանգատներով 2012 թվականի հունիսի 26-ին Մարդու իրավունքների եվրոպական դատարանի կայացրած վճիռների հիման վրա Հայաստանի Հանրապետությունը նշված գործերով դիմումատուներին պարտավոր է վճիռներն օրինական ուժի մեջ մտնելուց հետո երեք ամսվա ընթացքում վճարել`

· «Մուրադխանյանն ընդդեմ Հայաստանի» գործով վճռով` 6,227 եվրոյին համարժեք ՀՀ դրամ, որից` 6,000 եվրոյին համարժեք ՀՀ դրամ` որպես ոչ նյութական վնասի փոխհատուցում, և 227 եվրոյին համարժեք ՀՀ դրամ` որպես դատական ծախսերի փոխհատուցում,
· «Պողոսյանը և Բաղդասարյանն ընդդեմ Հայաստանի» գործով վճռով՝ 30,500 եվրոյին համարժեք ՀՀ դրամ, որից՝  30,000 եվրոյին համարժեք ՀՀ դրամ` որպես ոչ նյութական վնասի փոխհատուցում, և 500 եվրոյին համարժեք ՀՀ դրամ` որպես դատական ծախսերի փոխհատուցում,
· «Մալխասյանն ընդդեմ Հայաստանի» գործով վճռով՝ 4,543 եվրոյին համարժեք ՀՀ դրամ, որից՝  4,500 եվրոյին համարժեք ՀՀ դրամ` որպես ոչ նյութական վնասի փոխհատուցում, և 43 եվրոյին համարժեք ՀՀ դրամ` որպես դատական ծախսերի փոխհատուցում,
· «Փիրուզյանն ընդդեմ Հայաստանի» թիվ 33376/07 վճռով՝ 8,018 եվրոյին համարժեք ՀՀ դրամ, որից՝  8,000 եվրոյին համարժեք ՀՀ դրամ` որպես ոչ նյութական վնասի փոխհատուցում, և 18 եվրոյին համարժեք ՀՀ դրամ` որպես դատական ծախսերի փոխհատուցում:
Նշված գործերով Մարդու իրավունքների եվրոպական դատարանի վճիռներն  օրինական ուժի մեջ են մտել` «Մուրադխանյանն ընդդեմ Հայաստանի» գործով վճիռը` 2012 թվականի սեպտեմբերի 5-ին, «Պողոսյանը և Բաղդասարյանն ընդդեմ Հայաստանի» գործով վճիռը` 2012 թվականի սեպտեմբերիի 12-ին, «Մալխասյանն ընդդեմ Հայաստանի» գործով և «Փիրուզյանն ընդդեմ Հայաստանի» գործով վճիռները` 2012 թվականի սեպտեմբերի 26-ին: Հետևաբար, վճիռների պահանջների կատարման վերջնաժամկետներն են` «Մուրադխանյանն ընդդեմ Հայաստանի» գործով վճռի պարագայում` 2012 թվականի դեկտեմբերի 5-ը, «Պողոսյանը և Բաղդասարյանն ընդդեմ Հայաստանի» գործով վճռի պարագայում` 2012 թվականի դեկտեմբերի 12-ը, «Մալխասյանն ընդդեմ Հայաստանի» թիվ 6729/07 և «Փիրուզյանն ընդդեմ Հայաստանի» գործերով վճիռների պարագայում` 2012 թվականի դեկտեմբերի 26-ը: 
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄՆ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

«Հայաստանի Հանրապետության արդարադատության նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության այլ իրավական ակտերում փոփոխություններ կամ լրացումներ կատարելու անհրաժեշտությունը բացակայում է: 

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

     «Հայաստանի Հանրապետության արդարադատության նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեում ծախսերի կամ եկամուտների ավելացում կամ նվազեցում չի նախատեսվում:

ԱՄՓՈՓԱԹԵՐԹ
«Հայաստանի Հանրապետության արդարադատության նախարարությանը գումար հատկացնելու մասին» 

Հայաստանի Հանրապետության կառավարության որոշման նախագծի վերաբերյալ 

դիտողությունների և առաջարկությունների

	
	Առարկության, առաջարկության

հեղինակը,գրության ստացման ամսաթիվը,

գրության համարը
	Առարկության, առաջարկության

բովանդակությունը
	Եզրակացություն

	1.
	Հայաստանի Հանրապետության ֆինանսների նախարարություն, 2012թ. հոկտեմբերի 1-ի թիվ  1/4.5-4/12682-12
գրություն


	Առաջարկություններ չկան


	











